
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভরা ভাদরে।
নদী ভরা কুলে কুলে, ক্ষেতে ভরা ধান । আমি ভাবিতেছি বসে কি গাহিব গান !
কেতকী জলের ধারে ফুটিয়াছে ঝোপে ঝাড়ে, নিরাকুল ফুলভারে
বকুল বাগান । কানায় কানায় পূর্ণ আমার পরাণ ।
ঝিলিমিলি করে পাতা, ঝিকিমিকি আলো । আমি ভাবিতেছি কার আঁখি দুটি কালো !
কদম্বগাছের সার, চিকন পল্লবে তার
গন্ধে ভর] অন্ধকার
হয়েছে ঘোরালো । কারে বলিবারে চাহি কারে বাসি ভালো !
অম্নান-উজ্জ্বল দিন, বৃষ্টি অবসান । আমি ভাবিতেছি আজি কি করিব দান !
মেঘখণ্ড থরে থরে উদাস বাতাস ভরে নানা ঠাই ঘুরে মরে
হতাশ সমান । সাধ যায় আপনারে করি শত খান !

		 এই পাতা শেষ সম্পাদিত হয়েছে ২০:১৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

